
Foilsíonn IFCO Treoirlínte Aicmithe athbhreithnithe nua  
 

Seolann Oifig Aicmithe Scannán na hÉireann scannán faisnéise céad bliain ‘In the Opinion 
of the Censor’ freisin 

 
D’fhoilsigh Oifig Aicmithe Scannán na hÉireann (IFCO) a Treoirlínte Aicmithe athbhreithnithe 
agus nuashonraithe inniu (06.06.2025), ag cur síos ar an gcaoi a aicmíonn an Oifig ábhar 
closamhairc le haghaidh eisiúint pictiúrlainne agus ábhar siamsaíochta baile a dhíoltar in 
Éirinn.  Is cloch mhíle thábhachtach é foilsiú na dTreoirlínte nua i dtiomantas IFCO do 
thrédhearcacht agus rannpháirtíocht phoiblí in aicmiú scannán. 
 
Foilsíodh na Treoirlínte Aicmithe athbhreithnithe nua tar éis próiseas cuimsitheach 
comhairliúcháin phoiblí agus taighde neamhspleách a rinne IFCO agus Behaviour & Attitudes 
in 2023. Ceann de na hathruithe is suntasaí is ea leathnú an chatagóir aicmithe “drugaí” go 
catagóir “iompar díobhálach” níos leithne, lena n-áirítear anois léirithe de bhulaíocht, 
féindochar, agus iompar frithshóisialta. 
 
Chun tuiscint a fheabhsú, tá leagan Gnáth-Bhéarla de na Treoirlínte Aicmithe a choimisiúnaigh 
an Áisíneacht Náisiúnta Litearthachta d’Aosaigh (NALA) foilsithe ag IFCO freisin. 
 
Dúirt an Dr Ciarán Kissane, Stiúrthóir Aicmithe Scannán:  
“Is cloch mhíle thábhachtach é foilsiú ár dTreoirlínte Aicmithe athbhreithnithe don IFCO. Trí 
leathnú a dhéanamh ar chatagóir na ndrugaí chun iompar díobhálach a chur san áireamh, 
táimid ag freagairt go díreach don taighde a foilsíodh in 2023 agus aiseolas ó pháirtithe 
leasmhara le linn ár gcomhairliúcháin phoiblí. Léiríonn na Treoirlínte Aicmithe nua ár 
dtiomantas leanúnach chun a chinntiú go bhfanann ár n-aicmithe ábhartha agus go léiríonn 
siad caighdeáin reatha pobail.” 
 
“Táimid an-bhródúil as leagan Gnáth-Bhéarla de na Treoirlínte a thabhairt isteach, a 
forbraíodh i gcomhpháirtíocht le NALA. Tá sé tábhachtach dúinn go bhfuil ár dTreoirlínte 
Aicmithe inrochtana agus éasca le léamh do chách, agus aird á tabhairt ar an lucht féachana 
níos óige. Tríd an méid sep a dhéanamh, tá súil againn tuiscint an phobail ar obair IFCO a 
mhéadú agus litearthacht sna meáin a fheabhsú.’ 
 
Comhlíonann foilsiú na dtreoirlínte athbhreithnithe nua tiomantas tábhachtach atá leagtha 
amach i Ráiteas Straitéise IFCO 2023 go 2025, lena leagtar béim ar thiomantas na hOifige 
maidir le haicmiú agus comhairle iontaofa agus tráthúil a sholáthar agus a cleachtais a 
fhorbairt i gcomhréir le taighde, rannpháirtíocht phoiblí agus ionchais na sochaí. 
 
Scannán Faisnéise Céad Bliain “In the Opinion of the Censor” 
Mar an píosa deiridh sa chlár a chomóradh 100 bliain de IFCO, sheol sé an scannán faisnéise 
céad bliain ‘In the Opinion of the Censor’ ag ócáid taispeána speisialta in Institiúid Scannán 

na hÉireann Déardaoin, 29 Bealtaine. I measc na hócáide bhí aitheasc fáilte ón Aire Dlí agus 
Cirt, Gnóthaí Baile agus Imirce, Jim O’Callaghan TD. 
 
Arna insint agus á chur i láthair ag John Kelleher, Scrúdóir Scannán deireanach na hÉireann 
agus an chéad Stiúrthóir Aicmithe Scannán, cuireann an clár faisnéise turas an-láidir ar fáil trí 
stair chinsireacht scannán na hÉireann. Ag tagairt don méid a chuir staraithe, scannánóirí, 
cartlannaithe scannán, agus tráchtairí sna meáin, tugann ‘In the Opinion of the CensorCensor’ 
léargas ar an gcaoi ar léirigh éabhlóid na cinsireachta athruithe i sochaí na hÉireann le céad 
bliain anuas.  
 
Arna stiúradh ag Andrew Gallimore agus Lydia Monin, meascann an scannán a bhfuil cáil 
mhór air píosaí scannáin chartlainne annamha – ag tagairt d'ábhar IFCO a bronnadh ar an 
gCartlann Náisiúnta in 2023, agallaimh le saineolaithe, agus radhairc ó scannáin íocónacha 
cinsireachta. Tá ‘In the Opinion of the Censor’ léirithe ag John Kelleher Media agus tacaithe 
ag IFCO, Oireachtas TV, Coimisiún na Meán agus Caireann Associates. 
 
Ag labhairt ag an ócáid, dúirt an tAire Dlí agus Cirt, Gnóthaí Baile agus Imirce, Jim 
O’Callaghan TD:  
“Ó bunaíodh é, tá claochlú suntasach tagtha ar IFCO, ag athrú ó chomhlacht a bhí dírithe go 
mór ar chinsireacht go comhlacht atá dírithe anois ar aicmiú.” 
 
“Tá níos mó ná 20 bliain caite anois ó rinneadh cinsireacht ar scannán nó ó diúltaíodh 
deimhniú do lucht féachana pictiúrlainne na hÉireann agus is léiriú soiléir é sin ar athrú 
dearfach agus fáilteach ar chur chuige.” 
 
“Ba mhaith liom ómós a thabhairt don Dr Ciaran Kissane agus a réamhtheachtaithe, an tUasal 
Sheamus Smith agus an tUasal John Kelleher, as a gceannaireacht fhorásach ar IFCO. Níl 
aon amhras orm ach go leanfaidh an oifig ag forbairt in éineacht le sochaí na hÉireann.” 
 
Dúirt an Stiúrthóir um Aicmiú Scannán, an Dr Ciarán Kissane:  
Tugann “‘‘In the Opinion of the Censor’ léargas suimiúil dúinn ar an stair ar an gcaoi a bhfuil 
cinsireacht scannán aistrithe go aicmiú. Ag IFCO, táimid tiomanta do threoir agus comhairle 
iontaofa a sholáthar, a thacaíonn le raon éagsúil ábhar closamhairc a bheith ar fáil don lucht 
féachana cuí. Le dhá bhliain anuas, tá formhór ár n-aicmithe sa chatagóir chomhairleach. 
Cuidíonn ár n-aicmiú agus ár gcomhairle le tomhaltóirí a théann leis an lucht féachana cinntí 
eolasacha a dhéanamh maidir le cén closamhairc a bhreathnaíonn siad – agus a gcuid leanaí 
– air.” 
 
“Ba mhaith liom Andrew Gallimore, Lydia Monin, John Kelleher, David Power agus gach duine 
a bhfuil baint acu leis an léiriú a mholadh don chlár faisnéise suimiúil, léargasach agus 
siamsúil seo. Táimid ag tnúth leis an scannán faisnéise a thaispeáint don phobal inár 
bpictiúrlann ar an láthair ag oifig an IFCO mar chuid de Sheachtain Oidhreachta 2025”  

Teagmháil na meán: Marit de Leve / Patricia Ryan , DHR Communications, Guth: 089 
617 4309/ 087 241 2928, Ríomhphost: Marit@dhr.ie / Patricia@dhr.ie. 
 
Nóta d’Eagarthóirí: 

• Tá an Stiúrthóir Aicmithe Scannán, an Dr Ciarán Kissane ar fáil le haghaidh agallaimh, 
ach é a iarraidh. 

• Is féidir na Treoirlínte Aicmithe IFCO nua & na Treoirlínte Aicmithe Gnáth-Bhéarla 
deimhnithe NALA a fháil anseo.  

 
Eolas faoin IFCO: 
Is comhlacht reachtúil í Oifig Aicmithe Scannán na hÉireann The Irish Film Classification Office 
(IFCO) a bunaíodh faoi choimirce na Roinne Dlí agus Cirt. Tá sí freagrach as gach scannán 
pictiúrlainne agus DVD a dháiltear in Éirinn nach bhfuil díolmhaithe ó aicmiú a scrúdú agus a 
dheimhniú. Ceadaíonn IFCO ceadúnais do siopaí miondíola agus mórdhíola a dhíolann 
DVDanna. Bunaithe ar bhonn reachtúil de bhun an Achta um Scrúdóireacht Scannán 1923, 
leathnaíodh ról na hOifige leis an gcinsireacht éagsúil ar achtanna scannáin agus leis an Acht 
um Thaifeadtaí Físe, 1989. Athraíodh a ainm ó Oifig Scrúdóír na Scannán go hOifig Aicmithe 
Scannán na hÉireann in 2008 chun a ról athraitheach a léiriú - ón gcinsireacht a fhad le 
haicmithe aoise agus comhairle a chur ar fáil. Tá cinntí an IFCO ceangailteach ó thaobh dlí, 
agus tá gach cumhacht toirmisc fós ann. Tá cinntí IFCO neamhspleách agus is féidir 
achomharc a dhéanamh chuig Bord Achomhairc na hOifige Aicmithe Scannán. 

